
IPDM ONLINE: 14 Tahun penubuhannya, Institut Pemikiran Tun Dr. Mahathir Mohamad (IPDM), 

terus menjadi pilihan badan-badan korporat untuk melebarkan sayap di UUM. 

 

Peluang untuk bekerjasama dengan IPDM UUM amat dinanti-nantikan oleh Pemegang Syarikat 

Nusantara Technologies Sdn. Bhd., Prof. Dato’ Dr. Ghazali Dato’ Yusoff.  Kunjungan Pertama kali 

ke IPDM petang semalam disambut mesra oleh Pengarah IPDM, PPjR. Dr Hj Ahmad Zaharuddin 

Sani Ahmad Sabri.  

 

Prof. Dato’ Dr. Ghazali dalam lawatan ke IPDM, menyatakan hasrat untuk menjalinkan kerjasama 

dengan IPDM dalam beberapa program yang bakal dirancang.  Dalam perbincangan bersama 

Pengarah IPDM, beliau bersetuju untuk menjadi salah seorang penceramah bagi Leadership Talk 

yang akan diadakan tidak lama lagi.   

 

Perbincangan hampir 3 jam itu, lebih bermakna apabila Prof. Dato’ Dr. Ghazali dalam 

perancangan menawarkan biasiswa kepada pelajar Master dan PhD melalui IPDM.   

 

Menurutnya, pemberian biasiswa merupakan satu usaha untuk merapatkan jurang perbezaan 

dalam pendidikan dan menghapuskan ketidakseimbangan pendidikan antara golongan yang 

berbeza status sosioekonomi.  Beliau berharap biasiswa ini dapat membantu belia yang 

mempunyai potensi diri yang tinggi dan tidak menjadikan faktor kewangan sebagai alasan untuk 

tidak menyambung pelajaran ke peringkat lebih tinggi. 

 

Dalam ucapan terakhirnya kepada IPDM, beliau mengucapkan terima kasih kepada Pengarah 

IPDM atas jemputan ke UUM kerana UUM merupakan antara Universiti yang menjadi pilihan, 

terletak di lokasi yang strategik dan mempunyai fasiliti yang baik.  

 

IPDM juga amat berbesar hati dengan kunjungan dan budi bicara Prof. Dato’ Dr. Ghazali. 

